
ADMINISTRAZIO PUBLIKOAREKIKO KONFIANTZA 

 

(2021eko urtarrilaren 13a) 

 

Dokumentu honetan, kultura politiko berriari buruzko hausnarketa taldeak konfiantzaren 

kontzeptuaren inguruan egindako hausnarketak aurkezten dira. Alde batetik, erakunde 

publikoen eta herritarren arteko konfiantzazko/mesfidantzazko harremana izan zuen aztergai 

taldeak. Bestetik, hainbat eragilek parte hartzen duten prozesuetan, hala nola Think Tank 

lantaldeetan, sortzen diren konfiantzazko harremanak landu ziren.  Lan dokumentu honetan, 

Mari José Canelen aurkezpena eta haren inguruan sortu ziren ideiak eta eztabaidak jaso dira.  

 

Herritarren eta erakunde publikoen arteko konfiantza 

 

Konfiantza: zer da eta zerk sortzen du? 

 

Ziurgabetasuna eta konfiantza elkarren artean lotuta daude. Konfiantza badago, horrek esan 

nahi du zaurgarritasuna eta ziurgabetasuna dagoela.  Horregatik, erakunde publikoengan 

konfiantza baldin badago, hain zuzen ere, zaurgarritasun hori onartzen delako da. 

 

Akademikoek demokraziarentzat konfiantza ona den ala ez eztabaidatzen dute.  Honako hau 

onartzen da: 

 

• Konfiantza ona da eta garrantzitsua da, kapital soziala sortzeko baldintza bat delako.  

Gobernuek beren jarduerak egiteko behar duten oinarria da.  

• Mesfidantzak gatazka areagotzen du. 

• Gizarte demokratiko batean konfiantzaren eta mesfidantzaren arteko nahasketa egokia 

egon behar du. 

 

Gaur egun, herritarrek konfiantza handiagoa dute GKEetan, hedabideetan eta enpresetan, 

erakunde publikoetan baino.  Hala ere, terminoen garrantzia azpimarratu behar da: "publikoa" 

kontzeptuak konfiantza handiagoa sortzen du "politikoa" kontzeptuak baino.  

 



 

Ez dago jakiterik zein faktorek baldintzatzen duten herritarrek erakunde publikoengan duten 

konfiantza maila.  Nolanahi ere, konfiantzaren atzean arrazoi asko daude. Oro har, hiru 

konfiantza iturri nagusi ditugu: 

  

o Lidergoa. 

o Kudeaketaren emaitzak. 

o Kudeaketaren emaitzak lortzeko/emateko prozesuak. 

 

 

Dena dela, zaila da kasu bakoitzean konfiantza iturria zein den zehaztea,  hiru konfiantza iturriak 

nahastu eta gainjarri egiten dira-eta.  

 

Herritarrek erakunde publikoetan duten mesfidantzaren iturriei dagokienez, esan daiteke 

mesfidantza areagotu egiten dela, baldin eta: 

 

• Distantzia baldin badago egiten denaren eta egiten dela esaten denaren artean.  

• Distantzia baldin badago egiten denaren eta jendeak egiten dela uste duenaren artean. 

 

Hala ere, konfiantzaren eta mesfidantzaren sorreran beste faktore batzuek ere eragiten dute, 

herritarrez eta erakunde publikoez gain. Adibidez, komunikabideek, alderdi politikoek, gizarte 

mugimenduek, etab.  

 

Erakunde publikoekiko konfiantza areagotzea  

 

Erakundeen eta herritarren arteko komunikazioa funtsezko elementua da konfiantza sortzeko:  

 

• Egiten denaren eta egiten dela esaten denaren arteko distantzia murriztu beharko 

litzateke. 

o Erakunde publikoen eta herritarren arteko komunikazioa kudeatu (arriskutsua 

da jendeak gobernuaren komunikazioa propaganda huts gisa ikustea, hau da, 

iruzurti eta faltsutzat hartzea).  

• Herritarren eta erakunde publikoen arteko komunikazio kanalak ezarri.  

• Herritarren itxaropenak ezagutu eta horiei erantzun: konfiantza itxaropenak betetzen 

direnean sortzen da. 

 

Hauteskunde jokoan, politikariak itxaropena eskainiz lehiatzen dira.  Sortzen diren itxaropen 

horiek neurrira ekarri beharko lirateke.  Ordezkari publikoak ere "humanizatu" egin beharko 

lirateke: unean-unean zalantzak eta ziurgabetasuna transmititzeak konfiantza sor dezake.  

 



 

Konfiantza eta elkarlaneko gobernantza 

 

Herritarren parte hartzearen eta erakunde publikoekiko konfiantzaren artean harreman estu-

estua dago:   

 

• Elkarrekin parte hartzeko eta jarduteko aukerak daudenean, konfiantza maila handia 

izaten da, mezua portaeren bidez iristen delako, eta ez soilik hitzen bidez. 

• Konfiantza positiboki lotuta dago elkarlaneko gobernantzarekin. Elkarlaneko 

gobernantzako esperimentuek konfiantza maila handiagoa edo mesfidantza maila 

txikiagoa ekarri ohi dute. 

 

Etorkizuna Eraikiz ekimena, konfiantza eta kapital soziala areagotzeko estrategia.  

 

• Konfiantza indartu da. Antolakundeek Foru Aldundiaren konfiantza berrelikatzen dute, 

eta gurpil bat sortzen da, etengabeko interakzioa dagoelako.  

• Harreman pertsonalek konfiantza eraikitzeko duten garrantzia.  

• Etorkizuna Eraikiz ekimenean egon daitezkeen mesfidantza iturriak: 

o Proiektua politizatzeko aukera edo arriskua.  

o Autobonbotzat eta propagandatzat hartzea. 

 

 

 

 

Taldeekiko konfiantza. Parte hartzaileen gogoetak aurkezpenari buruz eta Think Tank-aren 

deliberazio prozesurako ikasitakoari buruz 

 

• Garrantzitsua da aztertzea zein faktorek sortzen duten konfiantza eta zeinek 

mesfidantza.  Konfiantza sortzen dutenen artean:  

o Aktoreen hurbiltasuna eta interdependentzia sentimendua. 

o Osagarritasun, adiskidetasun eta lankidetza sentimendua bultzatzea.   

o Taldean parte hartzen duten eragileen arteko komunikazioa sustatzea,  baina 

baita taldeen artekoa ere. 

 Komunikaziorako bideak ezartzea.  

o Diskurtsoaren eta kontzeptuen kohesioan eragitea.    

• Konfiantza positiboa da taldearentzat: 

o Konfiantzak talde sentimendua eta kide izatearen sentimendua indartzen ditu.  

o Konfiantzaren eta emaitzen arteko erlazioa: zenbat eta konfiantza handiagoa, 

orduan eta emaitza gehiago.  

 



 

 

 

 

• Korrelazioa dago parte-hartzaileen lankidetza motaren (errespetuzkoa, adiskidetsua, 

osagarria) eta taldean konfiantza sortzearen artean. Lankidetza zenbat eta hobea izan, 

orduan eta konfiantza handiagoa sortzen da.  Era berean, konfiantzak emaitza 

positiboak sortzen ditu taldean.  Emaitza positiboek, halaber, lankidetza handiagoa 

eragiten dute.  Horregatik, honako hauek bultzatu behar dira: 

o Errespetuzko, osagarritasunezko eta lankidetzazko giroa.  

o Taldeen barruan eta taldeen artean komunikazioa egon dadin bideak ezarri 

behar dira.     

